
«ԱՊՀ մասնակից պետություններում միջազգային էլեկտրոնային հաղորդակցության ծառայությունների մատուցման ժամանակ օպերատորների միջև փոխադարձ հաշվարկների իրականացման պայմանների մասին» համաձայնագրի ստորագրման 
նպատակահարմարության վերաբերյալ 
Համաձայն 1997 թվականի հունվարի 17-ին ստորագրված բջջային շարժական կապի համակարգի զարգացման և օգտագործման համագործակցության Համաձայնագրի և ելնելով ԱՊՀ երկրների տարածքում միջազգային էլեկտրոնային հաղորդակցության հետագա զարգացման անհրաժեշտությունից` նախատեսվում է ստորագրել «ԱՊՀ անդամ-պետություններում միջազգային էլեկտրոնային հաղորդակցության ծառայությունների մատուցման ժամանակ օպերատորների միջև փոխադարձ հաշվարկների իրականացման պայմանների մասին» Համաձայնագիրը: 
Համաձայնագրի նպատակն է ստեղծել բարենպաստ պայմաններ միջազգային էլեկտրոնային հաղորդակցության, ինչպես նաև միջազգային ռոումինգի ծառայությունների մատուցման ժամանակ օպերատորների միջև փոխադարձ հաշվարկների համար, որը հնարավորություն կընձեռնի տվյալ ծառայությունների նոր հնարավորությունների ընդլայնման, որակի և հասանելիության բարձրացման համար:
Համաձայնագրի կնքումը ԱՊՀ մասնակից պետություններին հնարավորություն կտա քայլեր ձեռնարկել սակագների հաստատման և փոփոխման համաձայնեցված մոտեցումների մշակման համար, որը կկիրառվի միջազգային էլեկտրոնային հաղորդակցության, ինչպես նաև միջազգային ռոումինգի ծառայությունների մատուցման ժամանակ օպերատորների միջև փոխադարձ հաշվարկների իրականացման ժամանակ:
Համաձայնագիրը թույլ կտա կողմերի համար ստեղծել բարենպաստ պայմաններ միջազգային էլեկտրոնային հաղորդակցության ծառայությունների մատուցման ոլորտում մրցակցության զարգացման համար, ինչպես նաև համագործակցել միջազգային էլեկտրոնային հաղորդակցության ծառայությունների մատուցման փոխկապակցված օպերատորների սահմանած սակագների անհամաչափությունը վերացնելու ուղղությամբ:
Հաշվի առնելով վերոգրյալը նպատակահարմար եմ համարում «ԱՊՀ անդամ-պետություններում միջազգային էլեկտրակապի ծառայությունների մատուցման ժամանակ միջօպորատորային փոխհաշվարկների իրականացման պահանջների մասին» Համաձայնագրի ստորագրումը:
ՀՀ տրանսպորտի և կապի նախարար

